
“ ... Dalam kesempatan di sini, Beta amat gembira untuk mengalu-alukan penyertaan para belia
menghadiri sambutan hari raya ‘Idil Fitri anjuran Yayasan Beta pada tahun ini.

Dalam situasi tertentu, penampilan para belia adalah ditunggu-tunggu, seperti jika berlaku satu-
satu kejadian yang tidak diingini, maka kesediaan para belia untuk menyumbangkan khidmat bakti
mereka adalah sangat disenangi, berdasarkan sifat-sifat mereka yang aktif, cergas dan penuh tenaga

untuk memberikan sebarang pertolongan.

Inilah yang diharapkan oleh masyarakat dan negara daripada para belia. Masyarakat dan negara
tidak meminta lain, kecuali hanya jasa para belia, yang berupa sumbangan-sumbangan tenaga dan
moral sahaja. Dan inilah makanya para belia itu disanjung tinggi dengan pelbagai jolokan nama, seperti
‘Belia Harapan Bangsa’, atau ‘Belia Wira Bangsa’, atau ‘Belia Pelita Zaman’ dan lain-lain lagi.

Oleh itu adalah menjadi kewajipan para belia untuk benar-benar menepati erti jolokan-jolokan
tersebut sebagai penghormatan kepada mereka.

Seyogia difahami oleh para belia, bahawa jolokan-jolokan tersebut juga adalah merupakan
‘pengiktirafan’ terhadap kaum belia selaku golongan penggerak dan pendukung pembangunan yang
berpotensi untuk membawa negara melangkah lebih kehadapan. Sebab itulah mereka juga lazim
disebut sebagai pewaris masa depan.

Pengiktirafan ini perlulah dipelihara oleh para belia sendiri dengan menunjukkan bukti-bukti
keperibadian luhur, berwawasan, kreatif dan berilmu, bukan lemah dibuai oleh keseronokan-

PETIKAN TITAH

KEBAWAH DULI YANG MAHA MULIA PADUKA SERI BAGINDA SULTAN HAJI HASSANAL BOLKIAH MU’IZZADDIN WADDAULAH

KEBAWAH DULI YANG MAHA MULIA PADUKA SERI BAGINDA SULTAN HAJI HASSANAL BOLKIAH MU’IZZADDIN WADDAULAH

AADUL KHAIRI WADDIEN,

IBNI AL-MARHUM SULTAN HAJI OMAR ‘ALI SAIFUDDIEN S

SULTAN DAN YANG DI-PERTUAN NEGARA BRUNEI DARUSSALAM



“ ..Seperti tahun-tahun sebelumnya apabila sahaja kita bercakap mengenai bulan Ramadhan kita
tidak boleh lari dari mengatakan kurma kurnia peribadi Paduka Ayahanda. Ini kerana ianya amat

sinonim bila sahaja kita memasuki bulan Ramadhan yang sama-sama kita nanti-nantikan....

...Di kesempatan ini saya sukacita merakamkan penghargaan dan terima kasih kepada pihak
pengurusan Yayasan Paduka Ayahanda kerana melaksanakan amanah yang diberikan oleh Allah

Subhanahu wa Ta’ala.

Penghargaan yang sama juga ditujukan kepada Kementerian-Kementerian dan Jabatan-Jabatan
Kerajaan, Angkatan Bersenjata Diraja Brunei, Pasukan Polis Diraja Brunei, Pegawai-Pegawai
Daerah, Penghulu-Penghulu Mukim dan Ketua-Ketua Kampung dan Agensi-Agensi Kerajaan yang
berkenaan termasuk para sukarelawan dan rakan-rakan strategik Yayasan Paduka Ayahanda
dan semua lapisan masyarakat yang terlibat dalam mengurus dan mengendalikan amanah dan

tanggungjawab yang berkebajikan ini dengan jayanya.

Mudah-mudahan usaha dan kerjasama murni yang disumbangkan oleh semua pihak akan
mendapat ganjaran yang setimpal daripada Allah Subhanahu wa Ta’ala. Akhirnya marilah kita
sama-sama berdoa ke hadrat Allah Subhanahu wa Ta’ala semoga amalan murni Paduka Ayahanda
ini akan mendapat ganjaran dari Allah Subhanahu wa Ta’ala di samping dikurniakan rahmat dan
inayah dalam bentuk kesihatan dan kebahagiaan yang berpanjangan serta sentiasa berada di bawah

perlindungan dan pemeliharaannya jua, Aamiin Ya Rabbal ‘Alamiin... ’ ’

PENGERUSI JEMAAH TADBIR YAYASAN SULTAN HAJI HASSANAL BOLKIAH

SEMPENA MAJLIS PELANCARAN PENGAGIHAN KURMA KURNIA PERIBADI KEBAWAH DULI YANG MAHA MULIA
PADUKA SERI BAGINDA SULTAN HAJI HASSANAL BOLKIAH MU’IZZADDIN WADDAULAH,
SULTAN DAN YANG DI-PERTUAN NEGARA BRUNEI DARUSSALAM
BAGI BULAN RAMADHAN 1443 HIJRAH / 2022 MASIHI

PADA 13 SYAABAN 1443H BERSAMAAN 16 MAC 2022M
DI DEWAN AN-NAURA, TINGKAT 2, BLOK E,
KOMPLEKS YAYASAN SULTAN HAJI HASSANAL BOLKIAH, BANDAR SERI BEGAWAN.

(1 Mac 2021 - 28 Februari 2025)

Duli Yang Teramat Mulia Paduka Seri Pengiran Muda '‘Abdul Malik
ibni Kebawah Duli Yang Maha Mulia Paduka Seri Baginda Sultan Haji Hassanal Bolkiah Mu'izzaddin Waddaulah

Timbalan Pengerusi 1

Yang Amat Mulia Pengiran Indera Setia Diraja Sahibul Karib
Pengiran Anak Haji Idris bin Pengiran Maharaja Lela Pengiran Muda Abdul Kahar

Yang Berhormat Pehin Datu Seri Maharaja Dato Paduka Seri Setia
(Dr) Ustaz Haji Awang Abdul Aziz bin Juned

Ahli-Ahli

Yang Berhormat Dato Seri Setia Awang Haji Ali bin Haji Apong (hingga 7 Jun 2022)
Yang Berhormat Dato Seri Setia Haji Awang Abdul Mokti bin Haji Mohd Daud (hingga 7 Jun 2022)

ang Berhormat Dato Seri Setia Dr. Awang Haji Mohammad Isham bin Haji Jaafar

ormat Dato Seri Setia Ir. Awang Haji Suhaimi bin Haji Gafar (hingga 7 Jun 2022)

: at Dato Seri Setia Awang Haji Hamzah bin Haji Sulaiman (hingga 7 Jun 2022)

qrmat Mejar Jeneral (B) Dato Paduka Seri Awang Haji Aminuddin lhsan

in O ang Kaya Saiful Mulok Dato Seri Paduka Haji Abidin (hingga 7 Jun 2022)

1t Pehin Orang Kaya Shahbandar Dato Seri Setia Haji Awang Mohd Nawawi
y

¥ ~ bin Ill;lh)_/arham Pehin Orang Kaya Shahbandar Haji Awang Mohd Taha
T {_h'r Berhormat Awang Haji Ahmad bin Pehin Orang Kaya Laila Setia Bakti
r‘l

=
" \ Di-Raja Dato Laila Utama Haji Awang Isa
A i 1

an a o Seri Paduka Haji Bahrom bin Pengiran Haji Bahar (hingga 7 Jun 2022)
]

g Mulia Dato Seri Paduka Awang Haji Ahmaddin bin Haji Abd Rahman
~ Yang I!I 3 D 'in'.lSeri Paduka Dr. Hajah Romaizah binti Haji Mohd Salleh

'.1 Yang Mulia Dato Seri Paduka Awang Haji Matsatejo bin Sokiaw

&5\

Dr. Dayang Nor Imtihan binti Haji Abdul Razak
) Dato Paduka Awang Haji Hamiddon bin Haji Ibrahim

 Awang Ahmad Jefri bin Abdul Rahman

Yang Mulia Dr. Diana Cheong

Yang Mulia Dayangku Hajah Asiah @ Faridah binti Penqir

Sekretariat

Mulia Pegawai-Pegawai Yayasan di bawah Perkhidmatan Kebajikan
&iin Pembangunan Sosial, Yayasan Sultan Haji Hassanal Bolkiah

} i;Jawatankuasa Pelaburan

= Pengerusi
' Eato Seri Paduka Awang Haji Ahmaddin bin Haji Abdul Rahman

S Setia Selaku Setiausaha

‘Dayang Noor Zarina binti Haji Mohamed Salleh

SEKAPUR

SIRIH

Memperkasa Kecerdasan
Belia Mampan

"
Belia adalah merupakan aset bernilai tinggi untuk negara. Mereka berperanan sebagai pemacu dan penjana kemajuan pembangunan
ugama, bangsa dan negara. Kemampuan belia mencorakkan kemajuan negara pada masa akan datang amat berkait rapat dengan

usaha ke arah mempersiapkan dan memperkasakan belia dengan pendekatan yang teratur dan berkualiti agar mereka mampu dan
berkeyakinan menghadapi pelbagai cabaran masa kini dan akan datang dengan cara yang bijak dan berwibawa.

Kebawah Duli Yang Maha Mulia Paduka Seri Baginda Sultan Haji Hassanal Bolkiah Mu’izzaddin Waddaulah ibni Al-Marhum Sultan Haji
Omar ‘Ali Saifuddien Sa’adul Khairi Waddien, Sultan dan Yang Di-Pertuan Negara Brunei Darussalam di dalam titah Baginda semasa
Majlis Sambutan Hari Raya Aidilfitri Anjuran Yayasan Sultan Haji Hassanal Bolkiah pada tahun ini menekankan betapa besarnya
harapan bangsa dan negara terhadap sumbangan dan peranan para belia ini sehingga wujud berbagai jolokan yang dikaitkan
dengan belia seperti ‘Belia Harapan Bangsa’, ‘Belia Wira Bangsa’, ‘Belia Pelita Zaman’ dan seumpamanya. Islam juga memandang
akan kepentingan belia dalam pembangunan umat. Al-Qur'an banyak menceritakan kisah para belia contohnya perjuangan para nabi
dan rasul Alaihi Salam yang kesemuanya adalah orang-orang terpilih daripada kalangan pemuda dan belia.

Kerajaan di bawah kepimpinan bijaksana lagi berdaulat, Kebawah Duli Yang Maha Mulia Paduka Seri Baginda Sultan Haji Hassanal
Bolkiah Mu’izzaddin Waddaulah ibni Al-Marhum Sultan Haji Omar ‘Ali Saifuddien Sa’adul Khairi Waddien, Sultan dan Yang Di-Pertuan
Negara Brunei Darussalam telah menyarankan bagi melibatkan semua pihak untuk bekerjasama dan berganding bahu dengan
pendekatan ‘Whole of Government’ dan ‘Whole of Nation’ di dalam meningkatkan pemedulian terhadap para belia dalam memberi
bimbingan secara holistik agar mereka menjadi generasi yang cekal, berkeyakinan dan bertanggungjawab. Yayasan Sultan
Haji Hassanal Bolkiah dalam hubungan ini sama-sama berperanan penting melaksanakan beberapa inisiatif khususnya melalui
Perancangan Strategiknya dalam memacu dan menjana kejayaan para belia.

Majlis Sambutan Hari Raya Aidilfitri Anjuran Yayasan Sultan Haji Hassanal Bolkiah pada tahun ini juga memfokuskan golongan belia
sebagai peserta dengan tema “Memperkasa Kecerdasan Belia Mampan”. Tema tersebut menitikberatkan keperluan para belia masa
kini untuk memperkasa kecerdasan agar sentiasa siap siaga memikul tanggungjawab dan menempuhi cabaran negara dan global
secara positif, berdaya tahan dan berdaya maju. Menyentuh mengenai aspek kecerdasan, usaha membentuk belia yang cemerlang
bukan hanya tertumpu kepada mengasah kecerdasan ilmu pengetahuan, kemahiran dan inovasi, malah kecerdasan dari aspek
kerohanian (spiritual), intelektual (intellectual) dan emosi (emotional) juga perlu ditanamkan dalam setiap individu belia agar mereka
menjadi warga belia negara yang bersedia dan mempunyai semangat jati diri, ketahanan diri fizikal dan mental, berjiwa patriotik,
berdisiplin serta mempunyai nilai-nilai murni dan akhlak mulia sebagai anak Brunei yang bertanggungjawab dan teguh mendukung
konsep Melayu Islam Beraja.

Seterusnya kita mengharapkan para belia kita untuk terus ‘bekarih’ dan cekal dengan menanamkan sifat positif, berkeyakinan
diri, dinamik, kreatif, berinovatif serta bertanggungjawab dalam sama-sama mendukung aspirasi Wawasan Brunei 2035 untuk
menggerakkan negara dan bangsa kepada arus pembangunan dan kemajuan masa depan yang mampan dan berdaya tahan.

Marilah kita sama-sama berdoa semoga warga belia negara akan terus terpelihara daripada sebarang ancaman negatif dan terus
bergiat aktif menyumbangkan peranan terhadap kemajuan dan kemakmuran negara tercinta Negara Brunei Darussalam.

Seluruh rakyat dan penduduk Negara Brunei Darussalam terus berdoa kehadrat Allah Subhanahu wa Ta’ala semoga Kebawah Duli
Yang Maha Mulia Paduka Seri Baginda Sultan Haji Hassanal Bolkiah Mu’izzaddin Waddaulah ibni Al-Marhum Sultan Haji Omar ‘Ali
Saifuddien Sa’adul Khairi Waddien, Sultan dan Yang Di-Pertuan Negara Brunei Darussalam raja yang adil dan berdaulat yang dikasihi
rakyat akan sentiasa dalam kandungan sihat wal’afiat, bahagia, dilanjutkan usia, dan terus kekal garar memerintah di atas takhta
singgahsana Kerajaan dan memimpin Negara Brunei Darussalam dengan penuh kedaulatan, kemakmuran, kesejahteraan dengan
limpah rahmat, taufik dan hidayah Allah Subhanahu wa Ta’ala. Begitu juga Kebawah Duli Yang Maha Mulia Paduka Seri Baginda Raja
Isteri Pengiran Anak Hajah Saleha binti Al-Marhum Pengiran Pemancha Pengiran Anak Haji Mohamed Alam dan Ahli-ahli Kerabat
Diraja. Amin Ya Rabbal Alamin.

BELIA SIAGA MASA DEPAN

Yang Berhormat Pehin Datu Lailaraja Mejar Jeneral (B) Dato Paduka Seri Haji Awang Halbi bin Haji Mohd. Yussof
Menteri di Jabatan Perdana Menteri
selaku Pengerusi Lembaga Pengarah Yayasan Sultan Haji Hassanal Bolkiah

BERITA

PERDANA

Yayasan Sultan Haji Hassanal Bolkiah
Tampilkan Para Belia dalam Maijlis Sambutan
Hari Raya Aidilfitri dengan Tema

“Memperkasa Kecerdasan Belia Mampan”

Dengan limpah kurnia perkenan Kebawah Duli Yang Maha Mulia Paduka Seri Baginda Sultan Haji Hassanal Bolkiah Mu’izzaddin Waddaulah

ibni Al-Marhum Sultan Haji Omar ‘Ali Saifuddien Sa’adul Khairi Waddien, Sultan dan Yang Di-Pertuan Negara Brunei Darussalam, Yayasan

Sultan Haji Hassanal Bolkiah menampilkan golongan belia sebagai peserta bagi Majlis Sambutan Hari Raya Aidilfitri anjuran Yayasan
Sultan Haji Hassanal Bolkiah bagitahun 1443H/2022M. Mereka terdiri daripada warga belia negara yang telah memberikan sumbangan
secara langsung mahupun tidak langsung dalam program keugamaan, kemasyarakatan, keusahawanan dan seni kreatif iaitu seramai

718 orang. Sebahagian daripada peserta adalah para pelajar yang berpotensi untuk memberikan sumbangan terhadap pembangunan Q
sosioekonomi dan kesejahteraan masyarakat. Kesemua mereka ini diharapkan akan memberikan inspirasi kepada semua golongan

belia untuk mempersiapkan diri membentuk paradigma masyarakat yang pintar dan inovatif.

>
b 7<%



Tema “MEMPERKASA KECERDASAN BELIA MAMPAN” dipilih bagi menegaskan
keperluan para belia masa kini untuk memperkasa kecerdasan agar sentiasa
siap siaga memikul tanggungjawab dan menempuhi cabaran negara dan
global secara positif, berdaya tahan dan berdaya maju. Aspek kecerdasan
bukan hanya tertumpu kepada kecerdasan ilmu pengetahuan, kemahiran
dan inovasi, malah kecerdasan dari aspek kerohanian (spiritual), intelektual
(intellectual) dan emosi (emotional) juga perlu ditanamkan dalam setiap
individu belia agar mereka menjadi warga belia negara yang mempunyai
semangat jati diri, ketahanan diri fizikal dan mental, berjiwa patriotik, berdisiplin
serta mempunyai nilai-nilai murni dan akhlak mulia sebagai anak Brunei yang
mendukung konsep Melayu Islam Beraja.

Kebawah Duli Yang Maha Mulia Paduka Seri Baginda Sultan Haji
Hassanal Bolkiah Mu’izzaddin Waddaulah ibni Al-Marhum Sultan
Haji Omar ‘Ali Saifuddien Sa’adul Khairi Waddien, Sultan dan
Yang Di-Pertuan Negara Brunei Darussalam dan Kebawah Duli
Yang Maha Mulia Paduka Seri Baginda Raja Isteri Pengiran Anak
Hajah Saleha binti Al-Marhum Pengiran Pemancha Pengiran
Anak Haji Mohamed Alam berkenan berangkat bercemar duli
ke majlis tersebut berserta kerabat diraja.

Ahli-ahli kerabat diraja yang turut berangkat sama ialah paduka-
paduka anakanda dan adinda Kebawah Duli Yang Maha Mulia
Paduka Seri Baginda Sultan dan Yang Di-Pertuan Negara Brunei

Pemilihan tema dan peserta ini adalah bagi
menjunjung titah dan hasrat murni Kebawah Duli
Yang Maha Mulia Paduka Seri Baginda Sultan Haji
Hassanal Bolkiah Mu’izzaddin Waddaulah ibni Al-
Marhum Sultan Haji Omar ‘Ali Saifuddien Sa’adul
Khairi Waddien, Sultan dan Yang Di-Pertuan
Negara Brunei Darussalam dan Kerajaan Baginda
bagi melibatkan semua pihak untuk bekerjasama
dan berganding bahu dengan pendekatan
‘Whole of Government’ dan ‘Whole of Nation’ di
dalam meningkatkan pemedulian terhadap para
belia dalam memberi bimbingan secara holistik
agar mereka menjadi generasi yang cekal dan
bertanggungjawab. Di samping itu sebagai timbal
balik, golongan belia juga diharapkan agar memiliki
mindset yang positif, berkeyakinan diri, dinamik,
kreatif, berinovatif serta bertanggungjawab
mendukung aspirasi Wawasan Brunei 2035 untuk
menggerakkan negara dan bangsa kepada arus
pembangunan dan kemajuan masa depan yang
mampan dan berdaya tahan.

Maijlis Sambutan Hari Raya Aidilfitri 1443H/2021M
kali ke-18 anjuran Yayasan Sultan Haji Hassanal
Bolkiah telah diadakan pada 18 Syawal 1443
bersamaan 19 Mei 2022, di Pusat Persidangan
Antarabangsa, Berakas.

‘ ‘ Dalam situasi tertentu,
penampilan para belia adalah
ditunggu-tunggu, seperti jika
berlaku satu-satu kejadian yang
tidak diingini, maka kesediaan
para belia untuk menyumbangkan
Khidmat bakti mereka adalah
sangat disenangi, berdasarkan
sifat-sifat mereka yang aktif;,
cergas dan penuh tenaga untuk
memberikan sebarang pertolongan.

Darussalam, iaitu Duli Yang Teramat Mulia Paduka Seri Pengiran
Muda Mahkota Pengiran Muda Haji Al-Muhtadee Billah, Menteri
Kanan di Jabatan Perdana Menteri dan Yang Teramat Mulia
Paduka Seri Pengiran Anak Isteri Pengiran Anak Sarah binti
Pengiran Haji Salleh Ab. Rahaman; Duli Yang Teramat Mulia
Paduka Seri Pengiran Muda ‘Abdul Malik, Pengerusi Jemaah
Tadbir Yayasan Sultan Haji Hassanal Bolkiah; Duli Yang Teramat
Mulia Paduka Seri Pengiran Muda ‘Abdul Mateen; Duli Yang
Teramat Mulia Paduka Seri Pengiran Perdana Wazir Sahibul
Himmah Wal-Waqgar Pengiran Muda Mohamed Bolkiah; dan Duli
Yang Teramat Mulia Paduka Seri Pengiran Digadong Sahibul
Mal Pengiran Muda Haji Jefri Bolkiah.



s T -

Majlis diserikan dengan beberapa persembahan pentas daripada para pelajar Sekolah Yayasan Sultan Haji Hassanal Bolkiah (gabungan daripada
kanak-kanak Taman Asuhan Kanak-Kanak, murid-murid Sekolah Rendah dan penuntut-penuntut Sekolah Menengah) dan pelajar Sekolah Rendah
Bengkurong dengan pimpinan Bahagian Kebudayaan dan Kesenian, Kementerian Kebudayaan, Belia dan Sukan.

Juga berangkat ialah Yang Teramat Mulia
Paduka Seri Pengiran Anak Puteri Fadzilah
Lubabul Bolkiah; Yang Teramat Mulia Paduka
Seri Pengiran Anak Puteri Hajah Masna; Yang
Teramat Mulia Paduka Seri Pengiran Anak
Puteri Hajah Amal Umi Kalthum Al-Islam;
berserta kerabat diraja yang lain.

Acara kemuncak majlis ialah titah Kebawah
Duli Yang Maha Mulia Paduka Seri Baginda
Sultan Haji Hassanal Bolkiah Mu’izzaddin
Waddaulah ibni Al-Marhum Sultan Haji
Omar ‘Ali Saifuddien Sa’adul Khairi Waddien,
Sultan dan Yang Di-Pertuan Negara Brunei
Darussalam. Baginda menyeru kepada
kaum belia dan juga semua pihak, supaya
bergabung usaha untuk membangun dan
memajukan diri masing-masing menjadi
warga yang benar-benar bertanggungjawab,
maju dan perkasa.

Tayangan video, persembahan pentas dan
pameran sepanjang majlis mendukung
tema majlis iaitu memaparkan penglibatan
aktif serta pencapaian-pencapaian yang
telah diraih oleh para belia negara dengan
dukungan penuh dan berterusan daripada
pihak  Kerajaan, agensi swasta dan
pertubuhan bukan kerajaan (NGOs) dengan
pendekatan senegara yang mantap (Whole
of Nation Approach) dalam melahirkan dan
seterusnya memperkasa kecerdasan belia
mampan.

Kebawah Duli Yang Maha Mulia Paduka Seri Baginda Sultan Haji Hassanal Bolkiah
Mu’izzaddin Waddaulah dan Kebawah Duli Yang Maha Mulia Paduka Seri Baginda Raja Isteri
Pengiran Anak Hajah Saleha berserta kerabat diraja berkenan beramah mesra dengan
semua peserta yang hadir yang setentunya memberi inspirasi dan perangsang kepada
mereka dalam melaksanakan peranan masing-masing

Pameran mengenai usaha-usaha, inisiatif-inisiatif dan komitmen semua Kementerian, sektor swasta, pertubuhan
bukan kerajaan (NGOs) dan individu dalam memperkasa kecerdasan belia mampan. Tiga aspek kecerdasan yang
diketengahkan dalam pameran ini iaitu kecerdasan dari aspek kerohanian (spiritual), intelektual (intellectual) dan
emosi (emotional) yang berkait rapat dan perlu ditanamkan dalam setiap belia secara seimbang agar para belia
lebih bersedia berhadapan dengan cabaran yang semakin kompleks dan tidak pasti

Kebawah Duli Yang Maha Mulia Paduka Seri Baginda Sultan Haji Hassanal Bolkiah Mu’izzaddin Waddaulah ibni Al-Marhum Sultan Haji Omar ‘Ali Saifuddien Sa’adul Khairi Waddien,
Sultan dan Yang Di-Pertuan Negara Brunei Darussalam dan Kebawah Duli Yang Maha Mulia Paduka Seri Baginda Raja Isteri Pengiran Anak Hajah Saleha binti Al-Marhum Pengiran Pemancha Pengiran‘/Anak Haji/Mohamed Alam
serta ahli-ahli-kerabat diraja berkenan bergambar‘ramai bersama ahli-ahli Jemaah Tadbir dan Lembaga Pengarah Yayasan Sultan Haji Hassanal Bolkiah

UTAMA

Bakal Jemaah Haj

Menjunjung Kurnia Peribadi Kebawah Duli Yang Maha Mulia
Paduka Seri Baginda Sultan dan Yang Di-Pertuan
Negara Brunei Darussalam

Seramai 431 orang bakal jemaah haji Negara Brunei Darussalam bagi musim haji 1443 Hijrah / 2022 Masihi menerima kurnia
peribadi Kebawah Duli Yang Maha Mulia Paduka Seri Baginda Sultan Haji Hassanal Bolkiah Mu’izzaddin Waddaulah ibni Al-
Marhum Sultan Haji Omar ‘Ali Saifuddien Sa’adul Khairi Waddien, Sultan dan Yang Di-Pertuan Negara Brunei Darussalam, dalam
bentuk pakaian ihram dan telekung. Seramai 199 orang bakal jemaah haji lelaki menerima kurnia pakaian ihram dan seramai
232 orang bakal jemaah haji wanita menerima kurnia telekung.

Kurnia peribadi Kebawah Duli Yang Maha Mulia Paduka Seri
Baginda Sultan dan Yang Di-Pertuan Negara Brunei Darussalam
disampaikan semasa Majlis Mengadap dan Junjung Ziarah
Bakal-Bakal Jemaah Haji bagi tahun 1443 Hijrah / 2022 Masihi
yang diadakan pada 13 Zulkaedah 1443 bersamaan 13 Jun
2022 di Istana Nurul Iman, Bandar Seri Begawan.

Kebawah Duli Yang Maha Mulia Paduka Seri Baginda Sultan
Haji Hassanal Bolkiah Mu’izzaddin Waddaulah ibni Al-Marhum
Sultan Haji Omar ‘Ali Saifuddien Sa’adul Khairi Waddien, Sultan
dan Yang Di-Pertuan Negara Brunei Darussalam dan Duli Yang
Teramat Mulia Paduka Seri Pengiran Muda Mahkota Pengiran

Muda Haji Al-Muhtadee Billah ibni Kebawah Duli Yang Maha
Mulia Paduka Seri Baginda Sultan Haji Hassanal Bolkiah
Mu’izzaddin Waddaulah, Menteri Kanan di Jabatan Perdana
Menteri berkenan berangkat menerima junjung ziarah daripada
bakal-bakal jemaah haji di Majlis tersebut.

Pengendalian pembelian dan pembahagian pakaian ihram
dan telekung kurnia peribadi Kebawah Duli Yang Maha Mulia
Paduka Seri Baginda Sultan dan Yang Di-Pertuan Negara Brunei
Darussalam kepada semua bakal jemaah haji Negara Brunei
Darussalam merupakan projek tahunan Yayasan Sultan Haji
Hassanal Bolkiah.

Meraih
Keberkatan

Bulan Ramadan dengan
Khatam Al-Quran

< ® A

Tadarus dan khatam Al-Quran adalah antara amalan yang
disunahkan oleh Nabi Muhammad sallallahu alaihi wasallam
untuk meraih keberkatan sepanjang bulan Ramadan.

Yayasan Sultan Haji Hassanal Bolkiah telah menganjurkan
Maijlis Khatam Al-Quran sempena bulan Ramadan 1443 Hijrah
/ 2022 Masihi pada 24 Ramadan 1443 bersamaan 26 April
2022 di Dewan An-Naura, Tingkat 2, Kompleks Yayasan Sultan
Haji Hassanal Bolkiah, Bandar Seri Begawan. Pada tahun ini,
seramai 30 orang pegawai dan kakitangan telah menyertai
bacaan khatam 30 juzuk Al Quran.

Duli Yang Teramat Mulia Paduka Seri Pengiran Muda ‘Abdul
Malik ibni Kebawah Duli Yang Maha Mulia Paduka Seri Baginda
Sultan Haji Hassanal Bolkiah Mu’izzaddin Waddaulah, Pengerusi
Jemaah Tadbir Yayasan Sultan Haji Hassanal Bolkiah berkenan
berangkat ke majlis tersebut.

Majlis dihadiri oleh Ahli-ahli Jemaah Tadbir dan Pengerusi serta
Ahli-ahli Lembaga Pengarah Yayasan Sultan Haji Hassanal
Bolkiah; Ahli-ahli Lembaga Pemegang Amanah Dana Pengiran
Muda Mahkota Al-Muhtadee Billah untuk Anak-Anak Yatim;
pegawai-pegawai dan kakitangan; serta guru-guru Sekolah
Yayasan Sultan Haji Hassanal Bolkiah.

Majlis Khatam Al-Quran sempena bulan Ramadan merupakan
aktiviti tahunan Yayasan Sultan Haji Hassanal Bolkiah setiap
bulan Ramadan.

Majlis Tahlil

di Kubah Makam Diraja

Duli Yang Teramat Mulia Paduka Seri Pengiran Muda

‘Abdul Malik ibni Kebawah Duli Yang Maha Mulia | e
Paduka Seri Baginda Sultan Haji Hassanal Bolkiah ‘
Mu’izzaddin Waddaulah, Pengerusi Jemaah Tadbir
Yayasan Sultan Haji Hassanal Bolkiah berkenan
berangkat ke Majlis Tahlil di Kubah Makam Diraja,
Jalan Tutong, Bandar Seri Begawan, Negara Brunei
Darussalam pada 9 Ramadan 1443 bersamaan 11
April 2022.

Majlis Tahlil adalah khusus bagi Al-Marhum Sultan
Haji Omar ‘Ali Saifuddien Sa’adul Khairi Waddien
ibni Al-Marhum Sultan Muhammad Jamalul Alam,
Al-Marhumah Duli Raja Isteri Pengiran Anak Damit
binti Al-Marhum Pengiran Bendahara Pengiran Anak
Abdul Rahman dan Al-Marhum Duli Yang Teramat
Mulia Paduka Seri Pengiran Muda Haji ‘Abdul ‘Azim
ibni Kebawah Duli Yang Maha Mulia Paduka Seri
Baginda Sultan Haji Hassanal Bolkiah Mu’izzaddin
Waddaulah.

Bacaan yasin dan tahlil diketuai oleh Yang Berhormat Pehin
Orang Kaya Paduka Seri Utama Dato Paduka Seri Setia Haji

Awang Salim bin Haji Besar, Ketua Hakim Syar’ie, Mahkamah
Syariah.

Majlis dihadiri oleh  Ahli-Ahli Jemaah Tadbir dan Ahli-Ahli

Lembaga Pengarah Yayasan Sultan Haji Hassanal Bolkiah;
Ahli-Ahli Lembaga Pemegang Amanah Dana Pengiran Muda

Mahkota Al-Muhtadee Billah Untuk Anak-Anak Yatim; pegawai-
pegawai dan kakitangan Yayasan Sultan Haji Hassanal Bolkiah,
ahli-ahli Alumni Sultan’s Scholar Yayasan Sultan Haji Hassanal
Bolkiah dan sukarelawan Yayasan Sultan Haji Hassanal Bolkiah.

Majlis Tahlil di Kubah Makam Diraja merupakan aktiviti
tahunan Yayasan Sultan Haji Hassanal Bolkiah sempena bulan
Ramadan.

Majlis Doa Kesyukuran Sempena

: Hari Ulang Tahun Puja Usia

Yayasan Sultan Haji Hassanal Bolkiah mengadakan Majlis Doa
Kesyukuran Sempena Hari Ulang Tahun Puja Usia Duli Yang
Teramat Mulia Paduka Seri Pengiran Muda ‘Abdul Malik ibni
Kebawah Duli Yang Maha Mulia Paduka Seri Baginda Sultan Haji
Hassanal Bolkiah Mu’izzaddin Waddaulah, Pengerusi Jemaah
Tadbir Yayasan Sultan Haji Hassanal Bolkiah Yang Ke-39 Tahun
pada 2 Zulhijjah 1443 bersamaan 1 Julai 2022 di Dewan An-
Naura, Blok E, Kompleks Yayasan Sultan Haji Hassanal Bolkiah,
Bandar Seri Begawan.

Pengerusi Jemaah Tadbir Yayasan Sultan Haji Hassanal Bolkiah

Duli Yang Teramat Mulia Paduka Seri Pengiran Muda ‘Abdul
Malik ibni Kebawah Duli Yang Maha Mulia Paduka Seri Baginda
Sultan Haji Hassanal Bolkiah Mu’izzaddin Waddaulah, Pengerusi
Jemaah Tadbir Yayasan Sultan Haji Hassanal Bolkiah berkenan
berangkat ke majlis tersebut.

Majlis dimulakan dengan sembahyang fardu Maghrib
berjemaah dan diikuti dengan bacaan Surah Yasin beramai-
ramai. Acara diteruskan dengan bacaan doa kesyukuran
Sempena Hari Ulang Tahun Puja Usia Duli Yang Teramat Mulia
Paduka Seri Pengiran Muda ‘Abdul Malik, Pengerusi Jemaah
Tadbir Yayasan Sultan Haji Hassanal Bolkiah Yang Ke-39
Tahun yang dibacakan oleh Yang Dimuliakan Begawan Pehin
Khatib Dato Paduka Awang Haji Metassan bin Haji Tahir. Majlis
diteruskan dengan sembahyang fardu Isyak berjemaah.

Duli Yang Teramat Mulia Paduka Seri Pengiran Muda ‘Abdul Malik
ibni Kebawah Duli Yang Maha Mulia Paduka Seri Baginda Sultan
Haji Hassanal Bolkiah Mu’izzaddin Waddaulah diputerakan
pada 19 Ramadan 1403 bersamaan 30 Jun 1983. Duli Yang
Teramat Mulia Paduka Seri Pengiran Muda ‘Abdul Malik telah
dilantik menjadi Pengerusi Jemaah Tadbir Yayasan Sultan Haji
Hassanal Bolkiah pada 18 Jamadilakhir 1434 bersamaan 1
Mac 2013. Menerajui pucuk pimpinan tertinggi di Yayasan
Sultan Haji Hassanal Bolkiah, Duli Yang Teramat Mulia Paduka
Seri Pengiran Muda ‘Abdul Malik sangat prihatin terhadap
pengurusan dan perkembangan Yayasan Sultan Haji Hassanal
Bolkiah. Duli Yang Teramat Mulia juga sering berkenan untuk
meninjau dan melibatkan diri dalam apa jua projek dan aktiviti
yang diusahakan dan dianjurkan oleh Yayasan Sultan Haji
Hassanal Bolkiah.



Turut hadir di majlis tersebut
ialah  Ahli-ahli  Jemaah Tadbir
Yayasan Sultan Haji Hassanal
Bolkiah; Pengerusi dan Ahli-ahli
Lembaga Pengarah Yayasan
Sultan Haji Hassanal Bolkiah; Ahli-
ahli Lembaga Pemegang Amanah
Dana Pengiran Muda Mahkota
Al-Muhtadee Billah untuk Anak-
anak Yatim; Ahli-ahli Jawatankuasa
Yayasan Sultan Haji Hassanal
Bolkiah, pegawai-pegawai dan
kakitangan Yayasan Sultan Haji
Hassanal Bolkiah; serta guru-
guru Sekolah Yayasan Sultan Haji
Hassanal Bolkiah.

Pesambah berbentuk ayat tulisan khat
yang eksklusif iaitu menggunakan Khat
Tighra atau lebih masyhur dipanggil
Taugi' yang bermakna tandatangan.
Tulisan khat Taugi' jenis ini mula
masyhur digunakan oleh pemimpin-
pemimpin pada zaman Uthmaniyyah.
Pada masa sekarang, khat Taugi' adalah
di antara khat yang semakin pupus

SEMBAH KESYUKURAN

PUJA USIA

Mengadap Kehadapan Majlis Duli Yang Teramat Mulia Paduka Seri Pengiran Muda ‘Abdul Malik
ibni Kebawah Duli Yang Maha Mulia Paduka Seri Baginda Sultan Haji Hassanal Bolkiah Mu‘izzaddin Waddaulah

@m&m@%uw,

Dengan penuh hormat dan takzim dan dengan perasaan tulus ikhlas Ahli-Ahli Jemaah Tadbir dan Ahli-Ahli
Lembaga Pengarah serta seluruh pegawai dan kakitangan Yayasan Sultan Haji Hassanal Bolkiah

menjunjung beribu ampun menyembahkan sembah ucapan kesyukuran dan setinggi-tinggi tahniah

Kehadapan Maijlis Duli Yang Teramat Mulia Paduka Seri Pengiran Muda ‘Abdul Malik

ibni Kebawah Duli Yang Maha Mulia Paduka Seri Baginda Sultan Haji Hassanal Bolkiah Mu'izzaddin W

Pengerusi Jemaah Tadbir Yayasan Sultan Haji Hassanal Bolkiah

sempena Hari Puja Usia yang ke Tiga Puluh Sembilan tahun

pada 1 Zulhijjah 1443 Hijrah bersamaan 30 Jun 2022 Masihi.

“Ya Allah! Tuhan yang mempunyai ketinggian dan kebesaran yang tiada bandingnya,
Yang Maha Mengetahui Lagi Yang Maha Berkebolehan, kami pohonkan Ya Allah supaya
Tuhan kami kurniakan kepada Duli Yang Teramat Mulia Paduka Seri Pengiran Muda ‘Abdul Malik
ibni Kebawah Duli Yang Maha Mulia Paduka Seri Baginda Sultan Haji Hassanal Bolkiah Mu’izzaddin Waddaulah
kemuliaan dan rahmat, sihat serta afiat dan berkatilah Duli Yang Teramat Mulia itu pada membantu
ayahndanya Kebawah Duli Yang Maha Mulia Paduka Seri Baginda Sultan Haji Hassanal Bolkiah
Mu’izzaddin Waddaulah dengan kecergasan dalam membangunkan negara dan umat. Lanjutkanlah usia
Duli Yang Teramat Mulia dengan menjadikan tahun-tahun mendatang usianya tetap lagi mantap pada
landasan ajaranMu Ya Allah, dan peliharalah Duli Yang Teramat Mulia itu sepanjang hayatnya
daripada angkara orang-orang jahat. Semuanya kami pohonkan dengan berkat
kebesaran dan kemuliaanMu jua Ya Allah.”

Program Ihsan
Sempena Bulan Ramadan

Kebajikan dan kesejahteraan warga emas dan keluarga kurang
berkemampuan sentiasa diberikan perhatian oleh Yayasan Sultan
Haji Hassanal Bolkiah. Sempena bulan Ramadan yang penuh
keberkatan, Yayasan Sultan Haji Hassanal Bolkiah melaksanakan
Program lhsan bagi membantu warga emas, ibu tunggal dan
keluarga kurang berkemampuan dalam menyediakan keperluan
keluarga pada bulan Ramadan supaya mereka dapat menjalankan
ibadah puasa dengan sempurna. Sumbangan yang dihulurkan
melalui program ini juga dihasratkan dapat memberikan keceriaan
kepada mereka dalam menyambut Hari Raya Aidilfitri. Program
Ihsan ini juga sejajar dengan matlamat strategik Yayasan Sultan
Haji Hassanal Bolkiah dalam mengimbangi pemedulian terhadap
keperluan asasi golongan yang memerlukan.

Sejumlah 150 buah keluarga kurang berkemampuan dari
beberapa buah kampung di seluruh negara telah menerima
sumbangan kewangan dan makanan melalui Program lhsan
bagi bulan Ramadan 1443H / 2022M. Sumbangan tersebut
disampaikan secara berperingkat selama dua hari mengikut
kawasan dan daerah di seluruh negara.

Pada 25 Ramadan 1443 bersamaan 27 April 2022,
penyampaian sumbangan melalui Program Ihsan
dikendalikan di beberapa buah kampong di Daerah
Brunei dan Muara yang dibahagikan kepada tiga zon.
Yang Berhormat Pehin Datu Lailaraja Mejar Jeneral (B)
Dato Paduka Seri Haji Awang Halbi bin Haji Mohd. Yussof,
Menteri Pertahanan Kedua selaku Pengerusi Lembaga
Pengarah Yayasan Sultan Haji Hassanal Bolkiah (ketika itu)
penyampaian sumbangan di beberapa buah kampong di Zon
1; Yang Berhormat Dato Seri Setia Dr. Haji Mohammad Isham
bin Haji Jaafar, Menteri Kesihatan selaku Timbalan Pengerusi
Lembaga Pengarah Yayasan Sultan Haji Hassanal Bolkiah
penyampaian sumbangan di beberapa buah kampong di
Zon 1; dan Yang Berhormat Mejar Jeneral (B) Dato Paduka
Seri Haji Aminuddin Ihsan bin Pehin Orang Kaya Saiful Mulok
Dato Seri Paduka Haji Abidin, Menteri Kebudayaan, Belia
dan Sukan selaku Ahli Lembaga Pengarah Yayasan Sultan
Haji Hassanal Bolkiah dan Pengerusi Jawatankuasa Meneliti
Bantuan-Bantuan Yayasan Sultan Haji Hassanal Bolkiah
(ketika itu) penyampaian sumbangan di beberapa buah
kampong di Zon 3.

Seterusnya pada 26 Ramadan 1443 bersamaan 28 April
2022, penyampaian sumbangan Program lhsan disampaikan
di beberapa buah kampong di keempat-empat Daerah.
Sumbangan tersebut akan disampaikan oleh Penolong
Pengarah Urusan dan Pegawai-Pegawai Yayasan Sultan Haji
Hassanal Bolkiah.

Menyemarakkan Masjid

Sempena Bulan Ramadan

Adalah menjadi kelaziman bagi setiap masjid, surau dan
balai-ibadat mengatur pelbagai aktiviti takmir sepanjang
bulan Ramadan bagi meraih keberkatan bulan yang penuh
rahmat yang menjanjikan pahala berlipat ganda. Dalam
usaha menyokong inisiatif tersebut, Yayasan Sultan Haji
Hassanal Bolkiah memberikan sumbangan kewangan kepada
sebahagian masjid, surau dan balai-ibadat di seluruh negara
bagi mengadakan majlis dan aktiviti takmir sepanjang bulan
Ramadan.

Sebanyak 72 buah masjid, surau dan balai ibadat di
seluruh  negara menerima sumbangan tersebut khusus
bagi mengadakan majlis dan aktiviti takmir khususnya bagi
sepanjang bulan Ramadan 1443 bersamaan 2022. Sumbangan
tersebut merupakan sokongan Yayasan Sultan Haji Hassanal
Bolkiah selaras dengan objektifnya dalam meningkatkan dan
mengembangkan syiar agama Islam dengan memberikan

perhatian terhadap keperluan dalam membangun dan

memakmurkan masjid, surau dan balai ibadat di negara ini.

Sumbangan kewangan Yayasan Sultan Haji Hassanal Bolkiah
disampaikan oleh Yang Berhormat Dato Seri Setia Dr. Haji
Mohammad Isham bin Haji Jaafar, Menteri Kesihatan selaku
Timbalan Pengerusi Lembaga Pengarah Yayasan Sultan Haji
Hassanal Bolkiah. Sumbangan tersebut telah diserahkan
kepada imam-imam dan pegawai-pegawai masjid berkenaan.

Imam-imam dan pegawai-pegawai masjid yang mewakili masjid
masing-masing menyatakan rasa bersyukur di atas sumbangan
dan sokongan Yayasan Sultan Haji Hassanal Bolkiah pada setiap
tahun. Sumbangan tersebut dapat membantu Jawatankuasa
Takmir Masjid dalam menggerakkan usaha meningkatkan peranan
masjid sebagai tempat ibadah dan dakwah, tempat penyebaran
iimu dan mengeratkan tali silaturahim sesama ummah.




Imam-imam dan pegawai-pegawai
masjid yang mewakili masjid masing-
masing menyatakan rasa bersyukur
di atas sumbangan dan sokongan
Yayasan Sultan Haji Hassanal Bolkiah
pada setiap tahun

iridimas |

Persidangan Kaunseling Kebangsaan Anjuran
PERKAB

Yayasan Sultan Haji Hassanal Bolkiah memberikan sokongan
terhadap penganjuran Persidangan Kaunseling Kebangsaan
2022 yang dikendalikan oleh Persatuan Kaunseling Brunei

Darussalam (PERKAB) dengan memberikan sumbangan
tajaan kewangan bagi membiayai sebahagian kos
penganjuran persidangan tersebut. Sokongan tersebut
adalah selaras dengan salah satu tujuan penubuhan
Yayasan Sultan Haji Hassanal Bolkiah iaitu bagi memberikan
sokongan kepada badan-badan bukan Kerajaan dalam
menjalankan program keilmuan dan kemasyarakatan.

Persidangan Kaunseling Kebangsaan 2022 dengan tema
“Vaksin Ketuhanan Mendepani Ketidaktentuan” dianjurkan
oleh Persatuan Kaunseling Brunei Darussalam (PERKAB)
dengan kerjasama Kolej Universiti Perguruan Ugama Seri
Begawan Sultan pada 26 Syawal 1443 bersamaan 26 Mei
2022 hingga 28 Syawal 1443 bersamaan 28 Mei 2022 di
Kolej Universiti Perguruan Ugama Seri Begawan Sultan.

Peraduan Lukisan Keluarga Anjuran BASMIDA
Yayasan Sultan Haji Hassanal Bolkiah juga memberikan
sokongan terhadap penganjuran Peraduan Lukisan
Keluarga sempena Sambutan Hari Keluarga 2022 yang
dikendalikan oleh Persatuan Membasmi Dadah Negara
Brunei Darussalam (BASMIDA). Dengan tema ‘Keluargaku’,
peraduan memfokuskan kepada aspek kerohanian iaitu
didikan keluarga secara Islam dengan mengamalkan
sunnah Rasulullah Shallallahu ‘alaihi Wasallam dengan
mengutamakan peranan ibu-bapa sebagai role model. Tema
ini dipilih berpandukan kesedaran mengenai kepentingan
keharmonian dan kestabilan keluarga dalam membentuk
negara yang sejahtera dan aman.

Peraduan dianjurkan dengan kolaborasi bersama Sekolah
Rendah Yayasan Sultan Haji Hassanal Bolkiah. Sasaran
peserta peraduan adalah anak-anak daripada ahli-ahli
Persatuan BASMIDA termasuk rakan BASMIDA. Peraduan
juga membukakan penyertaan daripada pelajar Sekolah
Rendah Yayasan Sultan Haji Hassanal Bolkiah (dalam
kumpulan yang berlainan).

[Lawatan Menteri

Pembangunan Sosial dan
Keluarga Singapura

Menteri Pembangunan Sosial dan Keluarga merangkap Menteri Kedua
Kesihatan dan Menteri Bertanggungjawab bagi Masyarakat Islam, Republik
Singapura, Tuan Yang Terutama Masagos Zulkifli bin Masagos Mohamad dan
isteri, Puan Jumelah binti Ja’afar telah membuat lawatan ke Pusat Pengajian

esenign dan Kaligrafi Islam Yayasan Sultan Haji Hassanal Bolkiah di Rumah
Sefhaun)Jalan Jerambak pada 11 Zulkaedah 1443 bersamaan 11 Jun 2022.

Menyertai bersama rombongan Tuan Yang Terutama ialah
Ketua Eksekutif, Majlis Ugama Islam Singapura, Kadir Maideen
dan isteri serta pegawai-pegawai daripada Kementerian
Pembangunan Sosial dan Keluarga Singapura. Turut hadir
semasa lawatan tersebut ialah Menteri Kebudayaan, Belia dan
Sukan, Negara Brunei Darussalam, Yang Berhormat Awang
Haji Nazmi bin Haji Mohamad dan isteri.

Ketibaan rombongan Tuan Yang Terutama dialu-alukan oleh
Yang Mulia Dr. Dayang Nor Imtihan binti Haji Abdul Razak,

MAHEGT L ERYRTAL

Setiausaha Tetap (Perancangan, Guna Tanah dan Alam Sekitar),
Kementerian Pembangunan selaku Pemangku Pengarah
Urusan Yayasan Sultan Haji Hassanal Bolkiah.

Tuan Yang Terutama Masagos Zulkifli bin Masagos Mohamad
berada di Negara Brunei Darussalam selama tiga hari bagi
mengadakan lawatan kerja bagi pengukuhan kerjasama
dua hala di antara kedua-dua buah negara dalam bidang
pembangunan ekonomi, sukan dan pendidikan.

Yayasan Sultan Haji Hassanal Bolkiah telah
menerima agihan sebanyak 50 naskah
mushaf Universiti Islam Sultan Sharif Al
(UNISSA) melalui Program Pengagihan
Wagqgaf Mushaf UNISSA. Mushaf tersebut
telah disampaikan oleh Yang Mulia
Awang Muhammad Faishal An-Nawawi
bin Haji Saban selaku Ketua Program
Pengagihan Wagaf Mushaf UNISSA
kepada Yang Mulia Awang Haji Puasa bin
Haji Jumat, Penolong Pengarah Urusan
Yayasan Sultan Haji Hassanal Bolkiah.
Penyampaian tersebut diadakan pada
5 Ramadan 1443 bersamaan dengan 7
April 2022 di Pusat Pengajian Kesenian
dan Kaligrafi Islam Yayasan Sultan Haji
Hassanal Bolkiah di Rumah Semaun Jalan
Jerambak.

Mushaf UNISSA merupakan hasil tulisan
tangan oleh anak tempatan dan dijadikan
kepala perarakan pada setiap Majlis
Hafl Al-Takharruj UNISSA. Kebawah Duli
Yang Maha Mulia Paduka Seri Baginda
Sultan Haji Hassanal Bolkiah Mu’izzaddin
Waddaulah, Sultan dan Yang Di-Pertuan
Negara Brunei Darussalam, Canselor
Universiti Islam Sultan Sharif Ali telah

Pencrimaan Agihan

berkenan merasmikan penulisan mushaf
tersebut dengan menulis Basmalah dalam
ruangan Surah Al-Faatihah pada 26
Zulkaedah 1432 bersamaan dengan 24
Oktober 2011.

Wagqaf Mushaf UNISSA

UNISSA telah  menerbitkan  mushaf
tersebut dalam bentuk ukuran kecil untuk
dimanfaatkan oleh umat Islam dan juga
memberi peluang kepada orang ramai
untuk berwagaf berbentuk mushaf.




Kunjungan Daripada
Majlis Perundingan
Pertubuhan Islam Malaysia

Yayasan Sultan Haji Hassanal Bolkiah
menerima kunjungan daripada
rombongan Majlis Perundingan
Pertubuhan Islam Malaysia (MAPIM) pada
8 Zulkaedah 1443 bersamaan 8 Jun
2022 di Rumah Semaun Jalan Jerambak.
MAPIM mengadakan lawatan kerja ke
Negara Brunei Darussalam bagi menjalin
hubungan kerjasama dengan beberapa
pihak di negara ini.

Rombongan daripada MAPIM yang
diketuai oleh Presiden MAPIM, Mohd
Azmi bin Abdul Hamid dialu-alukan oleh
Penolong Pengarah Urusan Yayasan
Sultan Haji Hassanal Bolkiah, Awang Haji

Puasa bin Haji Jumat berserta Pegawai-
Pegawai Kanan Yayasan Sultan Haji
Hassanal Bolkiah. Turut serta dalam
rombongan MAPIM adalah Dr Ahed
Abu Atta, Cendekiawan Palestin Asia
Tenggara; Dr Fawzi Zakaria, Sekretariat
Ulama Rantau Asia dan Haji Amirul
Salamat, Pengarah Urusan Wakaf dan
Infag Al Agsa MAPIM.

Semasa kunjungan tersebut, kedua-dua
pihak MAPIM dan Yayasan Sultan Haji
Hassanal Bolkiah telah bertukar-tukar
berbincang mengenai
peluang kerjasamayang boleh diusahakan
di  masa akan datang khususnya

dalam bidang kebajikan dan dakwah.
Rombongan MAPIM juga berkesempatan
mengunjungi Galeri di Pusat Pengajian
Kesenian dan Kaligrafi Islam Yayasan
Sultan Haji Hassanal Bolkiah di Rumah
Semaun Jalan Jerambak.

MAPIM adalah sebuah badan berdaftar
di Malaysia yang menjadi wadah kepada
NGO Islam untuk menyelaraskan kegiatan
kebajikan, dakwah, kemanusiaan dan
sosioekonomi. MAPIM juga terlibat aktif
dalam kerja-kerja kemanusiaan di dalam
dan luar negara dengan sokongan

Kerajaan Malaysia. 4

Kad dan Sampul Hari Raya Aidilfitri

Hasil Kreativiti Golongan Istimewa dan Pelukis Muda Tempatan

Sejak tahun 2013, Yayasan Sultan Haji Hassanal Bolkiah
telah bekerjasama dengan beberapa buah pusat latihan dan
pemulihan golongan istimewa yang mempunyai kelainan
upaya untuk menghasilkan kad-kad hariraya korporat eksklusif
untuk Yayasan Sultan Haji Hassanal Bolkiah sahaja. Usaha ini
merupakan sokongan Yayasan Sultan Haji Hassanal Bolkiah
dalam sama-sama memikul tanggungjawab sosial menangani
kebajikan golongan istimewa yang mempunyai kelainan upaya
di samping bagi menghargai hasil kreativiti mereka.

Bagi sambutan Hari Raya Aidilfitri 1443 /2022, Yayasan
Sultan Haji Hassanal Bolkiah telah bekerjasama dengan Pusat
Bahagia, Jabatan Pembangunan Masyarakat dan Pusat Ehsan
Al-Ameerah Al-Hajjah Maryam bagi menghasilkan kad hari
raya tersebut. Setiap pusat menghadapkan satu reka bentuk
kad hari raya yang terpilih iaitu hasil kreativiti pelajar pusat-
pusat berkenaan.

Pada sambutan Hari Raya Aidilfitri 1443 /2022, buat julung-
julung kalinya Yayasan Sultan Haji Hassanal Bolkiah telah
membuat kolaborasi bersama-sama pelukis-pelukis muda
tempatan bagi menghasilkan kad hari raya eksklusif untuk
Yayasan Sultan Haji Hassanal Bolkiah. Dua bentuk kad hari
raya telah direka iaitu satu reka bentuk dari seorang pelukis
daripada kumpulan Thecollectiveartevents dan satu lagi dari
beberapa orang pelukis daripada kumpulan Lavidabrunei.

Yayasan Sultan Haji Hassanal Bolkiah juga telah mengeluarkan
sampul hariraya untuk kegunaan Yayasan Sultan Haji Hassanal
Bolkiah sahaja. Sebanyak empat reka bentuk sampul telah
dihasilkan oleh tiga orang pelukis muda tempatan daripada
kumpulan Thecollectiveartevents.

Yayasan Sultan Haji Hassanal Bolkiah dengan besar hati
mengucapkan syabas dan penghargaan atas kerjasama semua
pihak yang terlibat dalam menghasilkan kad dan sampul hari
raya bagi sambutan Hari Raya Aidilfitri 1443 /2022.

Pelukis kumpulan Lavidabrunei daripada
The BEAM Initiative




Keindahan Suasana Yayasan
Food Street Menjadi

Tarikan Pengunjung

Penganjuran Yayasan Food Street Fiesta bagi bulan Jun hingga Disember
2022 bermula sehari lebih awal iaitu pada 30 Syawal 1443 bersamaan 31
Mei 2022, sempena Hari Ulang Tahun Angkatan Bersenjata Diraja Brunei.
Yayasan Food Street beroperasi pada setiap hari Rabu hingga Ahad dari jam
3.00 petang hingga 10.00 malam.

Pemandangan matahari terbenam yang menakjubkan dan suasana
keindahan malam di sekitar plaza terbuka Kompleks Yayasan Sultan Haji
Hassanal Bolkiah yang terletak di antara pemandangan dua ikon Bandar
Seri Begawan iaitu Masjid Omar ‘Ali Saifuddien dan Kampong Ayer menjadi
tarikan para pengunjung menjamu selera dan menikmati hidangan makanan
daripada deretan gerai-gerai makanan yang mensajikan pelbagai jenis
makanan dari gourmet tempatan yang lazat, inovatif dan menarik.

Yayasan Food Street Fiesta menjanjikan pengalaman yang menyeronokkan
untuk dinikmati oleh seisi keluarga.

Yayasan Food Street merupakan inisiatif Yayasan Sultan Haji Hassanal Bolkiah
bagi menyediakan platfom yang strategik sebagai sokongan kepada para
pengusaha tempatan dalam mengukuhkan portfolio perniagaan mereka
dan meluaskan rangkaian pemasaran produk mereka.

Let’s Raya
@ An-Naura

Pesta Jualan Sempena Aidilfitri

Dewan An-Naura, Kompleks Yayasan Sultan Haji
Hassanal Bolkiah menjadi tumpuan pengunjung
dengan berlangsungnya Pesta Jualan sempena
menyambut Hari Raya Aidilfitri.  Pesta Jualan
diadakan selama empat hari bermula pada 12
Ramadan 1443 bersamaan 14 April 2022.

Ruang dewan yang luas dan kondusif telah
menjadi pilihan pihak penganjur mengadakan
pesta jualan Let’s Raya kali ke empat di Dewan
An-Naura, bagi memastikan keselesaan peniaga
dan pengunjung.

Bagaikan pesta fesyen, Let's Raya menawarkan
pelbagai pilihan barangan fesyen dan gaya
hidup termasuk pakaian raya, selendang, alat
solek, aksesori dan banyak lagi daipada jenama
Charles and Keith, Zaraks, Milymaryam dan
Pokoks, dan termasuk juga jemana tempatan.
Barangan keperluan rumah dan kuih-muih juga
dijual dalam pesta jualan tersebut.

Beberapa syarikat yang menawarkan promosi
bagi beberapa keperluan pengguna juga turut
serta dalam pesta jualan Let's Raya seperti NBT
(B) Sdn Bhd, Cuckoo (B) International, Aewon
Garment & Embroidery Sdn Bhd, Oregon
Systems, IBIC (B) Sdn Bhd, imagine Sdn Bhd dan
DST.

An-Naura sentiasa menjanjikan pengalaman
yang menarik kepada para pelanggan.

Ruang dewan yang luas dan kondusif telah menjadi pilihan pihak penganjur mengadakan pesta jualan

Let’s Raya kali ke empat di Dewan An-Naura, bagi memastikan keselesaan peniaga dan pengunjung

Program Usahawan
Yayasan Sultan Haji
Hassanal Bolkiah
Bantu

Realisasikan
Impian
Pengusaha
Kudapan

Memang pengalaman itu mengajar erti
kehidupan, didikan dan dorongan dari ibu
tersayang dengan menghasilkan pelbagai
resipi suatu ketika dahulu telah mematangkan
Dayang Nurul Ayunni binti Jaidi, 33 tahun
untuk terus mencurahkan kreativiti, kredibiliti
dan keyakinan diri dalam seni pembuatan kuih-
muih kudapan sehingga ke saat ini.

Dayang Nurul Ayunni mula menjalankan
perniagaan sekitar tahun 2013 iaitu secara
sambilan bagi membantu suami menampung
perbelanjaan keluarga. Pada ketika itu beliau
masih bekerja sebagai Pereka Dalaman disalah
sebuah syarikat swasta dan hanya mampu
mengambil tempahan pelanggan pada musim
bulan Ramadan sahaja iaitu bagi keperluan Hari
Raya Aidilfitri. Setelah melahirkan anak yang
kedua pada tahun 2015, beliau tekad untuk
berhenti dari pekerjaan dan menumpukan
sepenuhnya dengan perniagaan sehingga ke
saat ini.

Program Usahawan Suntik Semangat Tingkat
Prestasi Perniagaan

Dayang Nurul Ayunni telah terpilih bagi
menerima bantuan perusahaan di bawah
Skim Pembiayaan Kebajikan (SPK) Yayasan
Sultan Haji Hassanal Bolkiah pada tahun
2019. Bantuan tersebut telah membantu
beliau mengembangkan perniagaanya.
“Mulanya melalui bantuan modal perniagaan,
saya telah membeli sebuah mesin heavy
duty mixer dan ketuhar yang telah membantu
meningkatkan kualiti pembuatan dan kuantiti

‘ ‘ Tanpa kesungguhan dan
minat, saya tidak akan mampu

meniti bidang perniagaan kuih-

muih sejauh ini. Pasang surut dunia

perniagaan itu lumrah namun
segalanya berbalik kepada kita

untuk mencoraknya ke arah yang
lebih baik atau sebaliknya. Yakinlah

rezeki itu ada di mana-mana.

penjualan kuih-muih saya. Daripada hanya
mampu menghasilkan 16 kontainer dalam
sehari, bantuan tersebut membantu saya
menyediakan lebih 30 kontainer kuih-muih
sehari bagi memenuhi tempahan mahu pun
penghantaran ke kedai-kedai dan menyertai
jualan ekspo”.

Selain itu beberapa program keusahawanan
di bawah SPK seperti bengkel keusahawan
juga  memberikan  peluang  keemasan
dan menyuntik semangat Dayang Nurul
Ayunni mengembangkan dan seterusnya
meningkatkan prestasi perniagaan yang
diusahakan selama ini. Sehingga kini Nurul
Ayunni  aktif mengikuti program-program
keusahawanan yang dianjurkan oleh Yayasan
Sultan Haji Hassanal Bolkiah.

Sentuhan Variasi Kudapan Menawan Citarasa
Dayang Nurul Ayunni mengetengahkan produk
berkonsepkan kudapan variasi biskut rangup
seperti Biskut Kopi Rangup, Nutella Cookie
Pods, Kuih Mor, Crinkle Cookies, Semprit
Pelangi, Tat Nenas Bunga dan sebagainya.
“Biskut Kopi Rangup” merupakan signature
dan top selling yang sering ditempah oleh
para pelanggan iaitu tidak terhad kepada
musim perayaan sahaja. Minat dan kreativiti
dalam pembuatan kueh telah mendorong
Dayang Nurul Ayunni menghasilkan pelbagai
variasi “Biskut Kopi Rangup” dalam pelbagai
perisa yang menawan dan menepati citarasa
pelanggan.  Selain itu, beliau juga turut
mempelbagaikan produk kudapan dengan

sentuhan yang menawan citarasa antaranya
Cornflakes Madu Pedas Memajal, Popia Simpul,
Crunchy Almonds dan bermacam-macam lagi.

Disiplin dan:Pengurusan Masa

Selain menguruskan perniagaan, sebagai suri
rumah dan ibu kepada tiga orang anak, Dayang
Nurul Ayunni menekankan mengenai penting
dan mustahak untuk sentiasa berdisiplin
dan mengurus masa antara keluarga dan
perniagaan dengan teratur.

Beliau yang mengungkayahkan perniagaan
secara persendirian meliputi aspek pembuatan,
penghantaran ke kedai dan ekspo jualan,
membeli barang keperluan, menguruskan
kewangan dan pemasaran. Suami beliau
sentiasa memberikan bantuan dan sokongan

Mini Bites by Yune
D 8184425 Ei mini.bites.byyune

yang sentiasa menjadi tulang belakang dalam
membantu menguruskan perniagaannya.

Dari segi pemasaran, Dayang Nurul Ayunni
menyatakan beliaubukan hanya memanfaatkan
teknik pemasaran dalam platform media sosial
seperti Instagram dan WhatsApp sahaja namun
penglibatannya dalam pelbagai ekspo turut
menjadi platform terbaik kerana dapat bertemu

langsung dengan pelanggan. A

Hargai Pcluang
Keemasan Demi

Menggapai Impian
Luahan Bekas Pelajar Projek Kelas Tuisyan
Program Intervensi Pendidikan

Peluang keemasan yang diterima bagaikan
satu dalam sejuta sehingga menjadi
pemangkin diri untuk lebih berani keluar
dari zon keselesaan. Lebih-lebih lagi dalam
meniti arus dunia pendidikan yang semakin
mencabar sehingga berjaya mengorak
langkah ke alam kerjaya sebenar.

Begitulah gambaran pengalaman yang
dilalui oleh Dayang Siti Nurul An’ Maysa’
Aminaa binti Haji Kifli atau lebih senang
disapa dengan nama Maysa’, salah seorang
mantan pelajar yang terpilih mengikuti

Projek Kelas Tuisyen di bawah Program
Intervensi Pendidikan (PIP) Yayasan Sultan
Haji Hassanal Bolkiah (YSHHB) pada tahun
2009 iaitu sebagai persediaan sebelum
menduduki peperiksaan Penilaian Sekolah
Rendah (PSR).

“Kegigihan guru-guru memberi tunjuk
ajar dalam setiap subjek telah banyak
membantu saya dan rakan-rakan untuk
memahami isi pembelajaran dengan lebih
baik walaupun hanya diadakan sekali
seminggu iaitu pada hari Ahad sahaja.

Persekitaran dan pengalaman belajar
yang selesa, segala kemudahan yang
diberikan iaitu daripada pengangkutan
hingga makan-minum dan kertas kerja
menjadi pembakar semangat kami untuk
terus menimba ilmu sehingga penat lelah
yang dirasai pun hilang begitu sahaja”.
Luahan tulus Dayang Maysa’ mengenai
pengalamannya semasa mengikuti kelas
tuisyen PIP.  Beliau merasakan projek
kelas tuisyen PIP merupakan salah satu
usaha murni Yayasan Sultan Haji Hassanal
Bolkiah dalam membantu pelajar dari
keluarga yang memerlukan dan usaha ini
perlu diteruskan.

Dayang Maysa’ berjaya memperolehi
keputusan 5 ‘A" dalam peperiksaan PSR
tahun 2009 dan telah membawanya
menggapai rezeki menerima tawaran
biasiswa Yayasan Sultan Haji Hassanal
Bolkiah untuk melanjutkan pendidikan
peringkat menengah di Sekolah
Menengah Yayasan Sultan Haji Hassanal
Bolkiah dari Tahun 1 hingga Tahun 5 dan
berjaya meraih 5 ‘O’ dalam Peperiksaan
G.C.E O Level. Biasiswa tersebut adalah
merupakan insentif daripada Yayasan
Sultan Haji Hassanal Bolkiah bagi para
pelajar projek kelas tuisyen PIP yang
berjaya mendapat keputusan 5 ‘A" dalam
peperiksaan PSR.



“Semua dalam satu, segala keperluan meliputi pemberian
buku-buku teks, alat tulis, pakaian rasmi sekolah,
pengangkutan, sehinggakan makanan dan minuman serta
wang saku sehari-hari kami disediakan secara percuma.
Pengalaman belajar di sekolah yang bukan biasa-biasa juga
merupakan peluang keemasan yang tidak akan mungkin
kami sia-siakan dan lupakan”. Dayang Maysa’ mengimbas
kembali kanangan manis menuntut di Sekolah Menengah
Yayasan Sultan Haji Hassanal Bolkiah menerusi biasiswa
Yayasan Sultan Haji Hassanal Bolkiah.

Dayang Maysa’ meneruskan pendidikannya di salah sebuah
Institut Pendidikan Teknikal Brunei (IBTE) dalam bidang yang
diminatinya iaitu Kejuruteraan Pembinaan. Setelah berjaya
menamatkan pembelajaran di IBTE selama dua tahun,
Dayang Maysa’ kemudian berpeluang menyertai Program
Penghubung ARMECS (ARMECS Bridging Programme) iaitu
program di bawah jalinan kerjasama bersama Program
Perantisan i-Ready sekitar tahun 2020 sehingga beliau
memperoleh kerjaya di Syarikat Regional Consultants secara
sepenuh masa sebagai Penolong Penyelaras Projek. Terus
maju kehadapan menggapai impian, Dayang Maysa’ kini
bakal meneruskan pendidikan di peringkat Higher National
Diploma (HND) dalam jurusan pereka dalaman di Politeknik
Brunei secara sambilan.

‘ ‘ Genggamlah prinsip ini
dalam kehidupan schari-hari

bahawa kegagalan terbesar adalah

takut untuk membuat sesuatu
kerana dari sesebuah kegagalan
itu terselit hikmah yang mampu
mendewasakan Kita untuk
membina peribadi yang lebih baik
lagi,” luahan ikhlas Dayang Maysa’

dengan nada kesyukuran.

Penyertaaan Pusat Pengajian
Kesenian dan Kaligrafi Islam
Yayasan Sultan Haji Hassanal Bolkiah dalam

Pameran M.Y.C.E 2022

Pusat Pengajian Kesenian dan Kaligrafi
Islam Yayasan Sultan Haji Hassanal
Bolkiah (PPKKI-YSHHB) berpeluang
menyertai pameran sempena Persidangan
dan Pameran Pertengahan Tahun Brunei
2022 (Brunei Mid-Year Conference and
Exhibition 2022 - Brunei MYCE 2022).
Penyertaan pameran PPKKI-YSHHB adalah
pada Minggu Pertama Brunei MYCE 2022
yang diadakan selama empat hari bermula
1 Zulkaedah 1443 bersamaan 1 Jun 2022
hingga 4 Zulkaedah 1443 bersamaan
4 Jun 2022 di Pusat Persidangan
Antarabangsa, Berakas.

Bertemakan ‘Pertumbuhan Ekonomi yang
Inklusif, Berdaya Tahan dan Mampan’
Minggu Pertama Brunei MY.C.EE 2022
menghimpunkan pakar-pakar dan key
players khususnya dalam bidang Islamik.
Bersandarkan pada tema acara, konsep
pameran PPKKI-YSHHB memfokuskan
promosi bagi kewujudan PPKKI-YSHHB
sebagai sebuah institusiyang menawarkan
pengajian kemahiran ilmu seni Islam
dan kaligrafi khusus bagi anak-anak
tempatan. PPKKI-YSHHB juga mengambil
kesempatan bagi mempromosikan latihan-
latihan yang ditawarkan dan membuat

jualan pelbagai produk yang dihasilkan
oleh PPKKI-YSHHB.

Acara Brunei MYCE 2022 dianjurkan oleh
Kementerian ~ Sumber-Sumber  Utama
dan Pelancongan melalui Lembaga
Pelancongan Brunei dengan kerjasama
agensi-agensi  kerajaan, badan-badan
berkanun, pihak berkepentingan dan

agensi-agensi swasta.




Penyertaan pameran PPKKI-YSHHB adalah
pada Minggu Pertama Brunei MYCE 2022
yang diadakan selama empat hari bermula
1 Zulkaedah 1443 bersamaan 1 Jun 2022
hingga 4 Zulkaedah 1443 bersamaan

4 Jun 2022 di Pusat Persidangan
Antarabangsa, Berakas

/7

Penyampaian Sijil
Bagi Peserta Bengkel Seni Khat -

Catan Air bagi sesi Jan-Mei 2022 telah menerima sijil-sijil penyertaan di Majlis Penyampaian Sijil ‘
Penyertaan Bengkel Pusat Pengajian Kesenian dan Kaligrafi Islam Yayasan Sultan Haji Hassanal
Bolkiah (PPKKI-YSHHB) pada 26 Syawal 1443 bersamaan 27 Mei 2022 di PPKKI-YSHHB, Rumah
Semaun, Jalan Jerambak, Bandar Seri Begawan. Sijil-sijil disampaikan oleh Yang Mulia Awang Haji
Puasa bin Haji Jumat, Penolong Pengarah Urusan Yayasan Sultan Haji Hassanal Bolkiah.

PPKKI-YSHHB mengendalikan berbagai bengkel seni khat sepanjang tahun yang diadakan pada
setiap hari Jumaat dan penyertaannya adalah terbuka kepada orang ramai. Bengkel-bengkel
tersebut bertujuan bagi menarik minat khususnya di kalangan belia untuk mengenali dan
mempelajari seni khat melalui kaedah penulisan khat yang bersistematik.




Sumber kewangan Dana Pengiran Muda Mahkota

' ’ DANA Sal]gat Al-Muhtadee Billah untuk Anak-anak Yatim (DANA)
‘ merupakan hasil sumbangan ikhlas daripada para
penyumbang yang terdiri daripada pihak individu,

" L\ Mel]gl]argal agensi-agensi ker.ajaan da.n swasta serta badan-

badan amal, syarikat perniagaan dan perusahaan

.‘ 0 Sol<011gan dan Slllllbangan dan badan-badan amal.

l l l . . DANA sangat menghargai sokongan dan sumbangan
I ( ] aS Pala Dell1lawall ikhlas lagi berterusan daripada semua pihak bagi

membantu DANA menganjurkan program dan aktiviti

yallg Berterllsan dalam mempertingkatkan kesejahteraan hidup anak-

anak yatim di Negara Brunei Darussalam.

S
"0’ !0

Perbadanan Tabung Amanah Islam Brunei (TAIB) dan anak-
anak syarikatnya iaitu Insurans Islam TAIB Family Takaful
Sdn Bhd, Insurans Islam TAIB General Takaful Sdn Bhd dan
Darussalam Holdings Sdn Bhd menyumbangkan sebanyak
BND130,00.00. Kesemua sumbangan tersebut disampaikan
oleh Yang Berhormat Pehin Datu Lailaraja Mejar Jeneral (B) Dato
Paduka Seri Haji Awang Halbi bin Haji Mohd Yussof, Menteri
Pertahanan Kedua (ketika itu) selaku Pengerusi Lembaga
Pengarah Perbadanan TAIB. Perbadanan TAIB menyampaikan
sumbangan sebanyak BND100,000.00, Insurans Islam TAIB
Family Takaful Sdn Bhd menyampaikan sumbangan berjumlah
BND10,000.00, Insurans Islam TAIB General Takaful Sdn Bhd
o menyampaikan sumbangan berjumlah BND10,000.00 dan
f'_““”“**-»-- Darussalam Holdings Sdn Bhd menymbangkan sebanyak

e S BND10,000.00. Kesemua sumbangan diterima oleh Yang Mulia
Dr. Dayang Nor Imtihan binti Haji Abdul Razak, Setiausaha Tetap
(Perancangan, Guna Tanah dan Alam Sekitar) selaku Pemangku

-

Tale

B

Perbadanan Tabung Amanah Islam Bruneci Ketua Pegawai Eksekutif DANA di Majlis Tadarus Al-Quran
(TAIB) dan anak—anak Syarikat TAIB anjuran Perbadanan TAIB pada 13 Ramadan 1443 bersamaan

. 15 April 2022 di Masjid Pehin Khatib Abdullah, Kampong
Menyumbangkan Sejumlah BND130,000.00 Kulapis.

Sejumlah BND78,466.00 disumbangkan oleh

Para Dermawan Daripada Pelbagai Pihak
DANA  menerima sumbangan keseluruhan  berjumlah
BND78,466.00 daripada para dermawan daripada pelbagai
pihak di Majlis Penyampaian Sumbangan Kepada DANA yang
diadakan pada 20 Ramadan 1443 bersamaan 22 April 2022
di Dewan An-Naura, Tingkat 2, Kompleks Yayasan Sultan Haji
Hassanal Bolkiah, Bandar Seri Begawan. Kesemua sumbangan
tersebut diterima oleh Yang Berhormat Pehin Datu Lailaraja
Mejar Jeneral (B) Dato Paduka Seri Haji Awang Halbi bin Haji
Mohd. Yussof, Menteri Pertahanan Kedua (ketika itu) selaku
Pengerusi Lembaga Pemegang Amanah DANA. Sumbangan-
sumbangan tersebut diterima daripada :

Sumbangan daripada Kumpulan Isteri Menteri-Menteri
Kabinet dan Ahli-ahli Bersekutu

DANA menerima sumbangan sebanyak BND11,950.00
daripada Kumpulan Isteri Menteri-Menteri Kabinet, Timbalan-
Timbalan Menteri, Setiausaha-Setiausaha Tetap, Timbalan-
Timbalan Setiausaha Tetap dan Ahli-ahli Bersekutu. Sumbangan
tersebut telah disampaikan oleh Pengerusi Il Kumpulan
berkenaan, Yang Mulia Datin Paduka Dayang Hajah Jahrah binti
Haji Mohamad selaku Pengerusi Il Kumpulan, isteri Menteri Hal
Ehwal Dalam Negeri (pada ketika itu).

Sumbangan daripada ahli-ahli Persatuan Fu Zhou Shiyyi
Seramai 71 orang ahli-ahli Persatuan Fu Zhou Shiyyi Brunei
yang terdiri daripada syarikat perniagaan dan individu di bawah
persatuan tersebut menyampaikan sumbangan keseluruhannya
berjumlah  BND63,716.00. Sumbangan tersebut telah
disampaikan secara peribadi oleh wakil syarikat dan individu
yang menyumbang.

Sumbangan daripada Maktab Duli Pengiran Muda Al-
Muhtadee Billah

Maktab Duli Pengiran Muda Al-Muhtadee Billah menyampaikan
sumbangan sebanyak BND1,300.00 iaitu lima peratus (5%)
daripada hasil kutipan acara “Virtual MD Fun Walk 202 1” anjuran
Maktab Duli Pengiran Muda Al-Muhtadee Billah yang telah
diadakan pada bulan April 2021. Sumbangan disampaikan
oleh Yang Mulia Cikgu Dayangku Hjh Nooramaliatifah binti
Pengiran Haji Ahmad, Pengetua Maktab Duli Pengiran Muda Al-
Muhtadee Billah.

Sumbangan daripada Syarikat Petrofes Sdn Bhd

Syarikat Petrofes Sdn Bhd menyumbangkan sebanyak
BND 1,000.00 yang disampaikan oleh Yang Mulia Awang Effendi
bin Said, Ketua Pegawai Eksekutif Syarikat Petrofes Sdn Bhd.

Sumbangan daripada Brunei Students’ Union Wellbeing
United Kingdom

Sebanyak BND500.00 disampaikan oleh Yang Mulia Dayang
Hanah binti Omarali selaku Setiausaha Brunei Students’ Union
Wellbeing United Kingdom.

Bekas Pelajar Maktab Sultan Omar Ali
Saifuddien (SOASC) Tampil Hulurkan

Sumbangan Sejumlah BND1,123.00

Bekas Penuntut Menengah 4B/5B Tahun 1970 - 1971,
Maktab Sultan Omar Ali Saifuddien (SOASC) menyampaikan
sumbangan sejumlah BND1,123.00 yang disampaikan oleh
wakil bekas pelajar berkenaan, Yang Mulia Haji Mat Zahri bin
Haji Yusof pada 27 Syaaban 1443 bersamaan 30 Mac 2022 di
di Pusat Pengajian Kaligrafi dan Kensenian Islam Yayasan Sultan
Haji Hassanal Bolkiah, Rumah Semaun. Sumbangan diterima
oleh Yang Mulia Haji Puasa bin Haji Jumat, Penolong Pengarah
Urusan Yayasan Sultan Haji Hassanal Bolkiah bagi mewakili
Ketua Pegawai Eksekutif DANA.

Sekolah Menengah Yayasan
Sultan Haji Hassanal Bolkiah

Berkongsi Rezeki

Sebanyak 16 buah keluarga yang kurang
berkemampuan dari dua buah sekolah

jaitu lapan buah keluarga daripada
Sekolah Menengah Sultan Sharif Ali dan
lapan buah keluarga daripada Sekolah
Menengah Pehin Datu Seri Maharaja
Mentiri menerima sumbangan melalui
Projek  Berkongsi Rezeki: Sedekah
Ramadan 1443H/2022M bagi Keluarga-
keluarga Kurang Berkemampuan yang
berlangsung di Ruang Legar, Sekolah
Yayasan Sultan Haji Hassanal Bolkiah
pada 14 Ramadan 1443 bersamaan 16
April 2022.

kehormat dan
penyampaian

Hadir selaku tetamu
menyempurnakan

sumbangan kepada para penerima
ialah Ketua Pegawai Eksekutif Sekolah
Yayasan Sultan Haji Hassanal Bolkiah,
Awang Mohamed Fliti Abdel Majid. Turut
hadir ialah Pengetua Sekolah Menengah
Yayasan Sultan Haji Hassanal Bolkiah,
Dayang Chong Li Chen, guru-guru
sekolah serta para penerima sumbangan.

Dalam ucapan alu-aluannya, Dayang
Chong Li Chen berkata bahawa projek
itu diadakan setiap menjelangnya bulan
Ramadan di mana ia merupakan projek
tahunan anjuran Sekolah Menengah
Yayasan Sultan Haji Hassanal Bolkiah
sempena bulan Ramadan yang penuh
keberkatan.

Projek ini juga adalah untuk membantu
meringankan beban keluarga yang kurang
berkemampuan dalam persiapan mereka
menyambut Hari Raya Aidilfitri.

“Selain itu, projek ini sekali gus memberi
pendedahan kepada pelajar untuk
menyatakan simpati mereka terhadap
orang yang kurang bernasib baik terutama
dalam keadaan semasa ini dan sentiasa
bersyukur dengan nikmat tuhan,” ujarnya.

Bagi mematuhi peraturan kawalan COVID,
penyampaian  barangan  sumbangan
terdiri daripada barang makanan asasi
adalah secara pandu lalu. Dengan cara
ini, para penerima memandu kereta ke
pagar utama dan barangan sumbangan
dimasukkan ke dalam kereta masing-
masing.

Projek yang diadakan sejak 2012
itu, merupakan salah satu program
pendekatan masyarakat Sekolah

Menengah Yayasan Sultan Haji Hassanal
Bolkiah. Bagi projek tahun ini, Sekolah
Menengah Yayasan Sultan Haji Hassanal
Bolkiah telah membuat kutipan derma
dan sumbangan bermula dari 7 hingga 13
April 2022.




Lawatan Sambil Belajar:

Mid-Year Climate Action Week

Pada 24 Zulkaedah 1443 bersamaan 24
Jun 2022, Sekolah Menengah Yayasan
Sultan Haji Hassanal Bolkiah telah
mengadakan lawatan sambil belajar
sempena Minggu Tindakan lklim (Climate
Action Week) yang berlangsung di Pusat
Persidangan Antarabangsa, Berakas.

lima
yang

Semasa seramai

pelajar

sesi  padi,
mengikuti

persidangan

dibentangkan oleh seorang profesor dari
Universiti Brunei Darussalam. Sebanyak
lima pembentangan telah disampaikan
jaitu mengenai implikasi perubahan iklim,
meneroka peluang dalam pertumbuhan
ekonomi hijau (Green Economy Growth)
melalui dialog belia, mitigasi, adaptasi dan
rendah karbon. Antara pembentangan
juga menumpukan tentang strategi Dasar
Perubahan Iklim dan Protokol Hijau.

Manakala sesi petang, seramai 18 pelajar
daripada tahun 9 Science, 9 fast, 9 arts
1 dan 9 arts 2 mengikuti aktiviti yang
dianjurkan iaitu “Climate Action”. Melalui
aktiviti ini, para pelgjar didedahkan
pengetahuan mengenai alam sekitar,
pertumbuhan dan informasi dari pelbagai
sektor.

Bengkel
Pelajar
Cemerlang

Bagi merealisasikan potensi diri dan
membina keyakinan diri yang tinggi
para pelajar yang akan menghadapi
peperiksaan Penilaian Sekolah Rendah
(PSR), Sekolah Rendah Yayasan Sultan
Haji Hassanal Bolkiah telah mengadakan
Bengkel  Pelajar  Cemerlang  yang
berlangsung di Dewan Sekolah Rendah
Yayasan Sultan Haji Hassanal Bolkiah
pada 25 Zulkaedah 1443 bersamaan 25
Jun 2022.

Program itu merupakan salah satu inisiatif
sekolah  berkenaan untuk memberi
peluang para pelajar untuk bertukar-tukar
fikiran, idea dan berkongsi pengalaman
bagi mencari jalan penyelesaian masalah
yang dihadapi. Bengkel dihadiri oleh
seramai 154 orang murid Tahun 6 sekolah
berkenaan serta guru-guru Tahun 6.






Suara riuh rendah seorang gadis kecil
bergema di seluruh Taman Haji Sir Muda
Omar ‘Ali Saifuddien di ibu negara pada

23 Februari 2021, memimpin orang
ramai dengan monolog patriotik. Semua
mata tertumpu kepada Nur Hasnaa
Syahmina binti Md Hassanal Adilah, atau
lebih dikenali sebagai Mina, yang berusia
sembilan tahun semasa menyanyikan
beberapa baris pertama daripada lagu
patriotik negara: Berkibarlah Bendera Kita.

Hakikat ~ bahawa gadis  kecil ini
memeriahkan majlis itu dan membuat
persembahan  di  hadapan  orang
ramai adalah satu pencapaian yang
mengagumkan.

Mina, murid Tahun 5 Sekolah Rendah
Yayasan Sultan Haji Hassanal Bolkiah,
telah dipilih sendiri oleh pihak sekolah
untuk  membuat persembahan pada
Sambutan Hari Kebangsaan Negara
Brunei Darussalam ke-37.

Sejak itu, gadis pintar yang bercita-
cita tinggi ini tidak berhenti mengasah
bakatnya yang sememangnya fasih
dalam bertutur. Sebagai sebahagian

daripada Acara Sambutan Perayaan
Ulang Tahun Keputeraan Kebawah Duli
Yang Maha Mulia Paduka Seri Baginda
Sultan dan Yang Di-Pertuan Negara Brunei
Darussalam Yang Ke-75, Mina telah dipilih
sekali lagi untuk menyertai pertandingan
lakonan pentas “Pantang Larang” dan
sekaligus mengharumkan nama Sekolah
Rendah Yayasan Sultan Haji Hassanal
Bolkiah dengan meraih tempat ketiga.

Mina juga dihubungi oleh Sekretariat
Perubahan Iklim Brunei untuk terlibat
dalam video perubahan iklim sebagai
pelakon pengisi suara dan menyertai
produksi video muzik bersama dua adik-
beradiknya.

Kecintaannya terhadap nyanyian
mendorong ibu bapanya mendaftarkannya
ke pertandingan nyanyian Bintang Kecil
2021, anjuran Radio Televisyen Brunei.
Kesungguhannya membuatkannya layak
ke pusingan separuh akhir dan dijemput
untuk beraksi di peringkat akhir bersama
pesaing lain.

Pada tahun 2020, Mina mengembangkan
minat dalam seni mempertahankan diri.

Gadis Kecil

Bercita-cita Tinggi

Ibu bapanya kemudian mendaftarkannya
untuk menjadi ahli dalam skim karate di
bawah Jabatan Belia dan Sukan. Pada
bulan November 2021, beliau secara
rasmi dilantik sebagai ahli Shotokan
Karate Brunei.

Apa yang bermula sebagai hobi kini
telah menjadi aktiviti yang serius buat
Mina. Mina memenangi perak (kategori
kata individu) dan gangsa (kategori
kata pasukan) dalam Piala Keputeraan
2021. Beliau juga menyertai Piala Karate
Antarabangsa SBY ke-18 di Indonesia
serta Cabaran Piala JFan ke-6 di Jepun,
dan memenangi gangsa dalam acara
individu kategori kata.

Ditanya apakah cita-citanya apabila
dewasa, Mina dengan ceria berkata dia
bercita-cita menjadi pegawai polis, dalam
meneruskan legasi keluarga seperti
datuk dan moyangnya, yang berkhidmat

dan melindungi negara. Masa depan
kelihatan cerah untuk Mina. Dengan
keazaman vyang tinggi, tiada vyang

mustahil untuk gadis kecil yang bercita-
cita tinggi ini.




Seramai 160 orang guru dan kakitangan Sekolah Yayasan
Sultan Haji Hassanal Bolkiah menghadiri majlis tadarus
dan khatam Al-Quran sempena bulan Ramadan secara
bersemuka dan dalam talian yang telah diadakan pada 16
Ramadan 1443 bersamaan 18 April 2022.

Hadir selaku tetamu kehormat majlis ialah Ketua Pegawai JET ;.._.;.,.1_1,_!
o

Eksekutif Sekolah Yayasan Sultan Haji Hassanal Bolkiah, pe————
Awang Mohamed Fliti Abdel Majid.

Turut hadir ialah Pengetua Taman Asuhan Kanak-kanak
Yayasan Sultan Haji Hassanal Bolkiah (TASKA), Pengetua
Sekolah Menengah Yayasan Sultan Haji Hassanal Bolkiah,
Pengetua Sekolah Rendah Yayasan Sultan Haji Hassanal
Bolkiah dan Guru Besar Sekolah Agama Yayasan Sultan Haji
Hassanal Bolkiah. Acara dimulakan dengan bacaan Sayyidul
Istighfar dan Surah Al-Fatihah sebelum diikuti dengan
bacaan surah-surah lazim dan Doa Khatam Al-Quran.

Majlis disusuli dengan bacaan tahlil dan diakhiri dengan
bacaan Doa Peliharakan Sultan.

Antara tujuan majlis itu adalah untuk membudayakan

pembacaan Al-Quran dan memperbanyakkan amalan

dalam kalangan guru dan kakitangan sekolah selain meraih

manfaat daripada keutamaan pembacaan Al-Quran pada ||
bulan suci seterusnya mengeratkan silaturahim antara guru- 'ﬂi." L
guru dan kakitangan dengan membaca bersama-sama.




Mahkota Crystal

Pasu Bunga
Kristal

ND15()

Mahkota Crystal

Perhiasan Kristal
dengan Tulisan
Kaligrafi

TEMPAT

Kadar Standard

Dewanl  BND3,300/hari Max 900 orang PAKEJ ACARA PERKAHWINAN
Dewan 2 BND3,500/hari  Max 800 orang Diamond | Emerald | Sapphire | Ruby

Dewan1& 2 BND5000/hari  Max 1,700 orang BND15.50/hari Max 600 orang
DEWAN ACARA & MESYUARAT PAKEJ PERSIDANGAN & ACARA
Kadar Standard Skydeck Garden | Dewan Persidangan
BND800.0O/hari  Max 40 orang BND600 - BND1,500

BNDL500.00/hari  Max 60 orang (pilihan rooftop)

thenaurahall B4 thenaurahall@gmail.com © +673 742 2702







VISI
Masyarakat Mandiri

MiSI
Menguruskan

Amal Jariah

Kebawah Duli Yang Maha Mulia Paduka Seri
Baginda Sultan Haji Hassanal Bolkiah
Mu’izzaddin Waddaulah dan ahli-ahli keluarga
Baginda secara profesional, berwawasan dan
berdaya usaha untuk mencapai kesempurnaan
kehidupan.

Yayasan Sultan Haji Hassanal Bolkiah
Jalan Perdana Menteri

Bandar Seri Begawan BA 1511

Negara Brunei Darussalam

yshhb.org.bn

El Yayasan Sultan Haji Hassanal Bolkiah
yshhb_official

Kompleks Yayasan Sultan Haji Hassanal Bolkiah

Tingkat 3, Blok B,

Jalan Pretty, Bandar Seri Begawan

BS8711, Negara Brunei Darussalam

T:2232731-737

El The Yayasan Shopping Complex theyayasancomplex

Sekolah Yayasan Sultan Haji Hassanal Bolkiah

Simpang 336-71

Jalan Kebangsaan, Sungai Akar

BC4115, Negara Brunei Darussalam

T: 2382 100

Kl Sekolah Yayasan Sultan Haji Hassanal Bolkiah syshhb.ig

Pusat Pengajian Kesenian dan Kaligrafi Islam
Yayasan Sultan Haji Hassanal Bolkiah

Rumah Semaun, Jalan Jerambak

BA1511, Negara Brunei Darussalam

T: 2234 014

Kl khatcentre.bn

Khat Centre Bn

Hulurkan derma kepada
anak-anak yatim




